
Con Sai Baba 
éi entenù l significat interiour dla parola “felizité”

Mia personala esperienza spirituala me meina a chirì do a do 
l Divin, sciche Amich y interlocutour semper prejent, Chel che 
à duc i Inomes y dutes les Formes, che va aldelà epura al é 
chilò, che é natura, vita, persones, sentimenc y te cerc momenc 
storics speziai, encarnazion Divina che se mostra dant sun chest 
plan terester. 
La storia dla Umanité nes conta de encontedes con i gragn 
Maestri olache l’Energia Divina se à manifesté te Sia totalité 
per daidé l’umanité a afronté periodes ries: “per la protezion 
di valenc, per la destruzion di riei, per ti dé fondament stabel 
al regn dla giustizia I me encarne de eté en eté” dij l signour 
Krishna tla Bhagavad Gita.
Mia vita é vegnuda benedida particolarmenter da la enconteda 
con n gran Maester Spiritual, de Verité y d’Amour , Bhagawan 
Sri Sathya Sai Baba.

N grum de agn dant, canche éi metù man a mie percurs 
profescional, éi abù n confront dur con chel che ciamò encuei 
definesce “l mond di gragn”, fovi sofoieda da na dimenjion 
materiala che me parova limité vigni orizont y i ne fovi nia bona 
de creie te na dimenjion “aldelà”.
I é vivù n trat de temp de gran dificolté, fin can che n bel dì, él 
rondenì te mie cuer na ciampanela y i é entenù che l problem 
ne fova nia l mond estern, ne fova nia l corp o na malatia... l 
problem fove ie!
I é metù man a mia enrescida y éi abù la fortuna de scontré na 
persona speziala, , che é steda desponibla a me scuté y a me 
daidé con amour... Ela é sté l strument che l Maester à chirì 
fora per daurì te me na fenestra de lum spirituala y defata à l 
Maester medem chirì de se manifesté te mia vita, tres conseis, 
esperienzes, ensegnamenc y n Amour aldelà de chel che an 


